ԱՄՓՈՓԱԹԵՐԹ

«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի /այսուհետ` Նախագիծ/ վերաբերյալ շահագրգիռ մարմիններից ստացված կարծիքների
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1

	ՀՀ ֆինանսների նախարարություն 
	Գրությանը կից ներկայացված ՀՀ կառավարության որոշման նախագծի 1-ին կետով առաջարկվող փոփոխություններն արդեն իսկ ներառված են ՀՀ ֆինանսների նախարարության 19/02/2019թ. թիվ 01/26-1/2468-19 գրությամբ ՀՀ վարչապետի աշխատակազմ ներկայացված «ՀՀ կառավարության 2017 թվականի մայիսի 4-ի N 526-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծում:
	Չի ընդունվել
	Հաշվի առնելով, որ ՀՀ ֆինանսների նախարարության կողմից ներկայացված նախագիծը դեռևս գտնվում է քննարկման փուլում, ինչպես նաև այն, որ ներկայումս առկա է ՀՀ ԶՈւ ապահովման խնդիր, առաջացել է Նախագծի հրատապ ընդունման անհրաժեշտություն 

	
	
	Ինչ վերաբերում է նախագծի 2-րդ կետով առաջարկվող փոփոխությանը, հայտնում ենք, որ դրա անհրաժեշտությունը բացակայում է, քանզի «Նորմատիվ իրավական ակտերի մասին» ՀՀ օրենքի 40-րդ հոդվածի 1-ին մասի համաձայն՝ նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում են հետևյալ կանոնները, ընդ որում, յուրաքանչյուր հաջորդ կանոնը կիրառվում է, եթե կիրառելի չէ նախորդ կանոնը՝ 
1) ավելի բարձր իրավաբանական ուժ ունեցող նորմատիվ իրավական ակտի նորմը.

2) ընդհանուր նորմի և հատուկ նորմի միջև կոլիզիաների դեպքում գործում է հատուկ նորմը, սակայն եթե նորմատիվ իրավական ակտն ունի ընդհանուր և հատուկ մասեր, ապա այդ մասերի նորմերի միջև կոլիզիայի դեպքում գործում են ընդհանուր մասի նորմերը. 
3) ավելի վաղ ուժի մեջ մտած նորմատիվ իրավական ակտի նորմերը. 
4) ֆիզիկական և իրավաբանական անձանց համար բարենպաստ նորմատիվ իրավական ակտի նորմը, եթե այդ նորմի կիրառմամբ չեն շոշափվում այլ անձանց իրավունքները կամ օրինական շահերը: 
Տվյալ դեպքում նշված հոդվածի 1-ին մասի 2-րդ կետի կանոնի հիման վրա՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերման պայմանի սահմանման դեպքում կգործի նախագծի 1-ին կետի 1-ին ենթակետի կարգավորումը, քանի որ վերջինս հանդիսանում է հատուկ նորմ, իսկ ՀՀ կառավարության 27/12/2018թ. N 1515-Ն որոշման N 14 հավելվածով հաստատված կարգի 3-րդ կետի 5-րդ ենթակետը՝ ընդհանուր նորմ:
	Ընդունվել է
	Նախագծից հանվել է 2-րդ կետը

	2
	ՀՀ արդարադատության նախարարություն
	 Նախագծի 1-ին կետի ենթակետերի համարակալման հերթականությունն անհրաժեշտ է վերանայել՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջների
	Ընդունվել է
	Նախագծում կատարվել է փոփոխություն,

	
	
	Նախագծի 1-ին կետի 2-րդ ենթակետի «բ.» պարբերությունում «բառը» և «բառով» բառերն անհրաժեշտ է փոխարինել համապատասխանաբար «թիվը» և «թվով» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի պահանջները
	Ընդունվել է
	Նախագծում կատարվել է փոփոխություն,

	
	
	Նախագիծն անհրաժեշտ է համաձայնեցնել ֆինանսների նախարարության հետ
	Համաձայնեցված է
	------


